
NODAVLAT NOTIJORAT 
TASHKILOTLARNING 

RIVOJLANISHI VA HOZIRGI 
SHART-SHAROITLARI

Xusanov Otabek Nishonovich
PhD, Mustaqil izlanuvchi, 

O‘zbekiston Respublikasi Bank-moliya akdemiyasi

Annotatsiya: Mazkur maqolada nodavlat notijorat tashkilotlarining tarixi, rivojlanishining asosiy tendensiyalari, uning tush-
unchasi bo‘yicha turli ilmiy-nazariy qarashlar, uning fuqarolik jamiyati instituti sifatida jamiyatda tutgan o‘rni, boshqa insti-
tutlar bilan o‘zaro aloqasi va nisbati, zamonaviy globallashuv davrida asosiy tendensiyalari xorij va milliy tadqiqotchilar 
ilmiy ishlari asosida bayon etilgan.

Kalit so‘zlar: fuqarolik jamiyati instituti, nodavlat notijorat tashkiloti, nohukumat tashkilot, “uchinchi sektor”, ijtimoiy loyiha, 
nodavlat sektor. 
Abstract: This article describes the main trends in the history of development of non-profit organizations, various scientific 
and theoretical views on their concept, the role in society as an institution of civil society, its interaction with other institu-
tions and its correlation, and the main trends in the modern era of globalism.

Key words: civil society Institute, non-profit organization, non-governmental organization, “Third sector”, social project, 
non-profit sector. 
Аннотация: В данной статье на основе зарубежных и отечественных научно-исследовательских работ описыва-
ются основные тенденции в истории развития некоммерческих организаций, различные научно-теоретические 
взгляды на их концепцию, роль в обществе как института гражданского общества, его взаимодействие с другими 
институтами и его соотношение, основные тенденции в современную эпоху глобализма.

Ключевые слова: институт гражданского общества, некоммерческая организация, неправительственная органи-
зация, “Третий сектор”, социальный проект, некоммерческий сектор. 

K I R I S H
Davlat boshqaruvi organlari va NNTlar o‘zaro hamjihatligiga erishish ko‘p jihatdan jamiyatdagi turli ijtimoiy 

ziddiyatlarning oldini olish hamda mamlakatning izchil va barqaror rivojlanishi uchun zarur shart-sharoitlarni 
yaratib beradi.

O‘zbekistonda NNTlar fenomeni chorak asrdan beri shakllanib kelmoqda, biroq uni fanlararo tadqiqotlarda 
o‘rganish masalasi dolzarbligicha qolmoqda. Davlat ijtimoiy siyosatining har tomonlama va jadal rivojlanishida 
NNTlarning roli va ahamiyatini tubdan oshirish, ularning davlat hokimiyati va boshqaruvi organlari bilan ham-
korligini kuchaytirish ilmiy tadqiqotlarning muhim mavzusiga aylandi. Shu jihatdan mamlakatimizda davlat va 
NNTlarning ijtimoiy siyosat samaradorligini oshirishga qaratilgan innovatsion hamkorlik mexanizmlarini yaratish 
dolzarb muammo bo‘lib qolmoqda.

O‘zbekiston Respublikasi Prezidenti Sh. Mirziyoyev NNTlarning davlat boshqaruvida ishtirokini yanada 
oshirish bo‘yicha Oliy Majlisga murojaatnomasida quyidagilarni ta’kidladi: “Nodavlat notijorat tashkilotlari va 
fuqarolik jamiyatining boshqa institutlari bugungi kunda aholini o‘ylantirayotgan muammolarga davlat idoralari 
e’tiborini qaratib, o‘zlarining asoslangan takliflarini berib borishlari maqsadga muvofiq bo‘ladi [1].

Mamlakatimizda fuqarolik jamiyati institutlarining davlat hamda jamiyat ishlaridagi ishtirokiga keng yo‘l 
ochilgani, o‘tgan davr mobaynida NNTlarining rolini kuchaytirish orqali fuqarolarning muhim sotsial-iqtisodiy 
muammolarini hal qilishga qaratilgan 300 dan ziyod qonun hujjatlari hayotga joriy etildi.

NNT atamasi ko‘pgina davlatlar qonun hujjatlarida nazarda tutilgan bo‘lsada, aksariyat hollarda ularning 
konstitutsiyalarida bu atama o‘rnida jamoat birlashmasi ishlatiladi. Shuningdek ko‘pchilik davlatlarda NNTga 
nisbatan maxsus yuridik ta’rif mavjud emas.

O‘zbekiston Respublikasi qonunchiligida nodavlat notijorat tashkiloti tushunchasidan foydalanilgan bo‘lib [2], 
ushbu tushunchaning jamoat birlashmalari, kasaba uyushmalari, diniy tashkilotlar, uyushmalar, assotsiatsiyalar 
va boshqa tushunchalar bilan o‘zaro nisbati masalalarini tahlil qilish zarur.

M A V Z U G A  O I D  A D A B I Y O T L A R N I N G  T A H L I L I
Sh. Nazarovning fikricha har qanday jamoat tashkiloti ijtimoiy va, eng avvalo, huquqiy normalarga asosla-

nadigan tashkiliy birlik sifatida namoyon bo‘ladi. Jamoat tashkilotlari ongli ravishda tizimlashgan ichki tashkiliy 
munosabatlar yig‘indisi va ijtimoiy voqelikka maqsadga muvofiq tarzda ta’sir etish uchun zarur bo‘lgan tashkiliy 
usullarning butun bir kompleksiga ega bo‘lgan institut sifatida maydonga chiqadi [3].

S. Jo‘rayeva fuqarolik jamiyati institutlarining vazifalari sifatida ko‘proq siyosiy-huquqiy jihatiga e’tibor 
qaratadi. Jumladan, “aholining siyosiy hayotda faol ishtirok etishiga ko‘maklashish o‘z ta’sir doirasidagi fuqa-
rolarni hukumat tomonidan qabul qilingan yoki taytorlanayotgan qarorlar to‘g‘risida xabardor qilish, qaror qabul 
qilish jarayoniga ta’sir ko‘rsatish yo‘llarini tushuntirish”deb qayd etilgan [4].

D. Xolmanova nodavlat-notijorat tashkilotlarining paydo bo‘lishi xayriya jamg‘armalari bilan bog‘liq ekan-
ligini keltirib o‘tgan [5]. 

E. V. Nelyubinaning qayd etishicha, nodavlat tashkilotlarning asosiy vazifasi davlat tomonidan va jami-
yatning ijtimoiy-siyosiy, iqtisodiy va ma’naviy-madaniy sohalariga jalb qilingan ishtirokchilari tomonidan inson 
huquqlariga rioya qilinishi uchun fuqarolik nazoratini ta’minlashdan iborat [6].

L. M. Salamon va S. V. Sokolovski tomonidan o‘tkazilgan tadqiqotlarda nohukumat tashkilotlar davlat va 
biznes bilan bir qatorda “uchinchi sektor”ni tashkil qilishini qayd etganlar. Ular nodavlat tashkilotlarning yana 
boshqa nomlanishi sifatida fuqarolik yoki notijorat tashkilotlar degan tushunchalar mavjudligini ham e’tirof eti-
shadi [7].

T A D Q I Q O T  M E T O D O L O G I YA S I
Maqolada induksiya va deduksiya, monografik kuzatish, omilli tahlil, sintez va boshqa usullardan keng 

foydalanilgan.

T A H L I L  V A  N A T I J A L A R
Nodavlat notijorat tashkilotlari umuman keng miqyosda olganda jamoat birlashmalari tizimida oraliq o‘rinni 

egallagan holda huquqiy jihatdan asoslangan ijtimoiy tushunchadir. Oraliq o‘rinni egallashi deganda barcha 
jamoat birlashmalarining tub negizi qisman nodavlat notijorat tashkilotlariga kelib tutashadi. Masalan: jamoat 
birlashmalarining turi bo‘lgan kasaba uyushmasi va siyosiy partiya tuzilishida ham fuqarolarining manfaatlar 
va maqsadlar mushtarakligi dastlabki o‘ringa qo‘yiladi. Nodavlat notijorat tashkilotlari jismoniy va yuridik shax-
slarning huquqlari va qonuniy manfaatlarini ifodalashi hamda himoya qilishi asosiy maqsadlaridan biri sanaladi. 
Shuni ta’kidlash joizki mustaqillika erishgan keyin nodavlat notijorat tashkillotlari malakatimizda oshib borish 
tendensiyalari kuzatilmoqda. 

1-diagramma: O‘zbekistonda nodavlat notijorat tashkilotlarning o‘sish dinamikasi 1991–2023-yillar oralig‘ida

Grafika shuni ko‘rsatadiki, so‘nggi yilllarda O‘zbekistonda NNTlarni ro‘yxatga olish soni doimiy ravishda o‘sib 
bordi va 1991-yildagi 95 NNTdan 2023-yil 1-yanvar holatiga 9500 yetdi, deyarli yuz baravarga baravar ko‘paydi.

Birinchidan, raqamlar qanday hisoblanganligini va qanday NNTlarning tahmin qilinadigan ijobiy dinamikani 
tashkil etishini tushunish kerak. Muhimi, ularning umumiy soniga barcha shahar, tuman va viloyat bo‘limlari va 
NNT, siyosiy partiyalar va kasaba uyushmalarining bo‘linmalari kiradi, bu esa miqdor jihatidan ko‘payadigan 
samaraga olib keladi.

O‘zbekistonda olib borilayotgan islohotlaring negizida demokratik qadriyatlarni, aholining huquqlari, erkin-
liklari va qonuniy manfaatlarini himoya qilishga, insoniylik muammolarini, hududlarning muayyan sotsial-iqti-
sodiy masalalarni hal qilishga, fuqarolarning ijtimoiy faolligini yanada oshirish masalalari yotadi. Davlat ijtimoiy 
siyosatida yolg‘iz qariyalarni, nogironlarni va aholining boshqa ijtimoiy muhtoj qatlamlarini ijtimoiy himoyalash 
bo‘yicha amaliy va manzilli chora-tadbirlar amalga oshirilishini ta’minlash, NNTlar ijtimoiy xizmat ko‘rsatish me -
xanizmlarini takomillashtirish, ijtimoiy-tibbiy muassasalarning moddiy-texnik bazasini mustahkamlash ustuvor 
yo‘nalishlar sifatida belgilangan.

1-chizma: Mamlakatimizda nodavlat notijorat tashkilotlarning viloyatlar kesmida sonlari

Tahlil natijalariga ko‘ra, davlatning aholiga ijtimoiy xizmatlarni yetkazib berishdagi ustunlik jihatlari quyi-
dagilarda o‘z aksini topgan: davlat hokimiyati va boshqaruvi organlarining ma’muriy, moliyaviy, tashkiliy-kadrlar 
hamda turli infratuzilmalarga egaligi; ijtimoiy xizmatlarning ishonchliligi, barqarorligi, qonun bilan himoyalangan-
ligi; sohaga dahldor normativ-huquqiy bazaning shakllanganligini kuzatish mumikn. Shuning barobarida ijtimoiy 
sohada davlatning kuchli nazoratining mavjudligi; aholining xususiy va nodavlat sektorlariga nisbatan ko‘proq 
davlatga ishonishi; ijtimoiy soha boshqaruvida ko‘p yillik katta tajribaga egaligi; markazlashgan holda mavjud 
muammoni baholash, tahlil qilish va bartaraf qilish yo‘llari hamda usullarini qisqa vaqt ichida ishlab chiqishi; 
aholiga ijtimoiy xizmatlar ko‘rsatilishida andoza, universal va kompleksli yondashuvning mavjudligi nazarda tuti-
ladi. Holbuki, aholiga ko‘rsatiladigan ijtimoiy xizmatlarning nisbatan arzonligi va ko‘p hollarda bepulligi; ijtimoiy 
xizmatlarning manzilliligi; ijtimoiy xizmatlarning ommaviyligi va kafolatlanganligi; davlatning ijtimoiy xizmatla-
ridan barcha fuqarolarning foydalana olish imkoniyatining yaratilganligi va boshqalarni ta’kidlash joiz.

2-chizma: Nodavlat notijorat tashkilotlarning sohalar kesimidagi tahlili

Davlat tomonidan NNTlarning faoliyatini moliyalashtirishning ikki asosiy jihatlarini ko‘rish mumkin, birin-
chisi, “loyihaviy moliyalashtirish”, ikkinchisi, “dasturiy moliyalashtirish”. Tahlil natijalari shuni ko‘rsatmoqdaki, 
har ikkala usullarning ijobiy va salbiy jihatlar mavjud. Birinchi holatda davlat NNtlarni qisqa muddatli ijtimoiy 
loyihalarini (2–4 yil) moliyalashtiradi. Ikkinchi holatda davlat uzoq muddatli ijtimoiy loyihalarni amalga oshirishga 
qaratilgan ijtimoiy buyurtmalar asosida amalga oshiradi. Buning salbiy jihatlar shundan iboratki, NNTlarga 
ajratilgan mablag‘lar uzoq muddatga mo‘ljallangan bo‘lsada, ba’zi holatlarda NNTlar ulardan to‘liq foydalana 
olmaydi. Bundan tashqari, yirik raqobatchilari ularning imkoniyatlarini chegaralab qo‘yyadi.

1-jadval: Oliy Majlis huzuridagi jamoat fondi, hududiy jamoat fondlari va NNTlarni qo‘llab quvvatlash jamoat fondi 
tomonidan 2008–2022-yillarda ajratilgagn mablag‘lar to‘g‘risida ma’lumot

Ajratilgan mablag‘ yillar 
bo‘yicha 2015 2016 2017 2018 2019 2020 2021 2022

Oliy 
Majlis 
fondi 

Jami
soni 300 275 263 291 321 267 474 218
mln. so‘m 10695 12163 12370 18250 37817 44044 118764 100045

Davlat 
subsidiyasi

soni 6 6 6 7 11 15 161 36
mln. so‘m 3250 3470 4270 8200 25017 29644 101 064 78 445

Davlat 
ijtimoiy 
buyurtmasi

soni 15 15 9 8 12 15 23 17

mln. so‘m 2000 2470 2070 2250 4000 5 200 14300 14 000

Davlat 
granti

soni 279 254 248 276 298 237 290 165
mln. so‘m 5445 6223 6030 7800 8800 9 200 11 900 12 000

Fikrimizcha, ijtimoiy buyurtma NNTlar uchun davlat bilan hamkorlik qilishning qiyin usulidir. Chunki NNTlar 
o‘z oldiga qo‘yilgan maqsadlarga qisqa muddatda va chegaralangan moliyaviy mablag‘lar evaziga amalga 
oshirishi kerak. Unda yangi g‘oyalar va innovatsiyalar paydo bo‘lmaydi, balki buyurtmachi tomonidan oldindan 
belgilangan usul va vositalar asosida amalga oshirilishi belgilab qo‘yiladi.

Tahlil natijalari shuni ko‘rsatmoqdaki, davlatning NNTlar bilan munosabatining shakllari mavjud. Davlat sub-
sidiyasi O‘zbekiston Respublikasi Davlat byudjeti, davlat maqsadli jamg‘armalari mablag‘lari hisobidan nodavlat 
notijorat tashkilotlarini qo‘llab-quvvatlash uchun beriladigan va maxsus loyihalar bilan bog‘liq bo‘lmagan moli-
yaviy yoki boshqa moddiy ko‘makdir. Davlat granti nodavlat notijorat tashkilotlariga ijtimoiy foydali maqsad-
larga erishishga qaratilgan loyihalarni amalga oshirish uchun tanlov asosida O‘zbekiston Respublikasi Davlat 
byudjeti mablag‘lari hisobidan beriladigan pul mablag‘lari va moddiy resurslardir. Davlat ijtimoiy buyurtmasi 
– Nodavlat notijorat tashkilotlariga davlat ijtimoiy buyurtmasi sotsial va ijtimoiy ahamiyatga molik loyihalarni 
amalga oshirish uchun davlat organi va nodavlat notijorat tashkiloti o‘rtasida shartnoma tuzish orqali ishlarni 
bajarish yoki tadbirlar o‘tkazishga qaratilgan davlat topshirig‘idan iboratdir.

Shu bilan birga davlat boshqaruvi organlari sotsial va ijtimoiy ahamiyatga molik loyihalarni amalga oshirish 
uchun nodavlat notijorat tashkilotlariga byudjetdan tashqari mablag‘lar hisobidan bevosita davlat ijtimoiy buyurt-
masi berishi qonun hujjatlarda beligilab qo‘yilgan. Bu masalaning qay darajada muhim va dolzarbligi bilan bel-
gilanadi. O‘zbekistonda NNT tomonidan bajariladigan yo‘nalishlar bo‘yicha davlat ijtimoiy buyurtmalari uchun 
ajratiladigan mablag‘lar ro‘yxati va hajmi Vazirlar Mahkamasi tomonidan tasdiqlanadi.

X U L O S A  V A  T A K L I F L A R
Xulosa o‘rnida shuni ta’kidlash lozimki, O‘zbekistonda davlat va NNTlarning hamkorlik shakllari tadrijiy 

ravishda rivojlanib bormoqda. 2019-yildan boshlab mahalliy NNTlar byudjet assignivlari orqali moliyalashtirish 
amalga oshiriladi. Bu O‘zbekiston uchun davlat va NNTlar hamkorligining yangi shakllaridan biridir. Buning ijobiy 
jihatlari shundaki, NNTlar mahalliy davlat boshqaruvi organlari bilan kelishgan holda ijtimoiy buyurtma asosida 
byudjet mablag‘laridan foydalanish imkoniyati mavjud bo‘ladi. Ushbu tizimda qisqa muddatli ijtimoiy loyihalar 
amalga oshiriladi. Endilikda mahalliy davlat boshqaruvi organlari hududlardagi NNTlar bilan to‘g‘ridan to‘g‘ri 
muloqot qila boshlaydi. Mavjud muammolar bartaraf qilinadi va hamkorlikning yangi usul va vositalari ishlab 
chiqiladi. Eng muhimi NNTlar davlat organlarining doimiy e’tiborida bo‘lib va ijtimoiy masalalarda ishonch   li 
hamkoriga aylanadi.

O‘zbekistonda davlat ijtimoiy siyosati samaradorligini oshirishda nodavlat notijorat tashkilotlarining roli 
oshirish bo‘yicha olib borilgan tadqiqotlar xulosasidan kelib chiqib quyidagi taklif va tavsiyalar ishlab chiqildi.

Markaziy va hududiy telekanallarda “NNTlar muloqot klubi”larini tashqil qilish va doimiy ravishda ko‘rsa-
tuvlarni tayyorlash muhim strategik ahamiyatga ega. NNTlarni OAVlari orqali xalq bilan ochiq muloqot qilish 

imkoniyatini yaratish lozim. Ushbu mexanizm orqali xalqni NNTlarga bo‘lgan ishonchini ortishi ta’minlanadi. 
Shunday media maydonda NNTlarning manfaatlari agregatsiya va artikulyatsiya qilinadi. NNTlarning ijtimoiy 
ahamiyatga molik ishlari respublika va mahalliy OAVda tizimlilik asosida yoritilishi kerak. Buning NNTlar foliya-
tini keng yoritib beruvchi maxsus teleko‘rsatuvlar tayyorlash maqsadga muvofiq. Markaziy va hududiy telekanal-
larda NNTlar tomonidan aholiga ijtimoiy xizmatlar ko‘rsatayotganligi to‘g‘risida video roliklarni berib borish 
lozim. Internet (TAS-IX doirasida mover. uz, mytube. uz, mytorrent. biz va boshqalar) portallar orqali nodavlat 
tashkilotlar tomonidan ijtimoiy xizmatlar ko‘rsatilishiga doir videoroliklar berib borish maqsadga muvofiq;

Butun jahonda NNTlarni qo‘shimcha moliyalashtirishning qo‘shimcha usuli bo‘lgan “Fandrayzing” va 
“Kraudfanding” tizimini joriy qilishning nazariy va amaliy masalalarini jahon tajribasi asosida o‘rganish lozim;

Uyushmagan yoshlarni NNTlar faoliyatiga jalb qilish, qiziqishini oshirish maqsadida ular uchun motivat-
siyalar, qisqa muddatli innovatsion ijtimoiy loyihalarga jalb qilish, ularni aholining turli qatlamlariga ijtimoiy 
xizmatlar ko‘rsatishga jalb qilish, ularning mehnatini e’tirof qilish, rag‘batlantirish usullarni metodologiyasini 
ishlab chiqish zarur.

